
Azərbaycan Respublikasının Prezidenti 
Zati-aliləri cənab İlham Əliyevə

Zati-aliləri!
Azərbaycanın milli bayramı - Respub-

lika Günü münasibətilə Şimali Makedoniya 
Respublikasının vətəndaşları adından 
və şəxsən öz adımdan Sizə səmimi 
təbriklərimi, ölkənizə tərəqqi və xalqınıza 
rifah arzularımı çatdırmaqdan məmnunluq 
duyuram.

Bu xoş fürsətdən istifadə edərək Şimali 
Makedoniya Respublikasının ölkələrimiz 
arasında qarşılıqlı maraq doğuran bütün 

sahələrdə əlaqələri və əməkdaşlığı daha 
da inkişaf etdirməyə və dərinləşdirməyə 
hazır olduğunu bildirirəm. 

Zati-alinizə ən yüksək ehtiramımı çat-
dırır, Sizə xoşbəxtlik, Azərbaycan xalqının 
rifahı naminə gələcək fəaliyyətinizdə uğur-
lar arzulayıram.  

Hörmətlə, 
Stevo PENDAROVSKİ 

Şimali Makedoniya Respublikasının 
Prezidenti

Azərbaycan 44 gün ərzində əldə 
etdiyi parlaq qələbə ilə Ermənistanın 
işğalına son qoydu. Dövlətimizin 
başçısının vurğuladığı kimi, müzəffər 
Silahlı Qüvvələrimiz bu savaşla təkcə 
faşist Ermənistan dövlətini deyil, həm 
də insanlığa qənim kəsilən faşizmi 
məğlubiyyətə uğratdı. 

Prezident İlham Əliyev Ağ-
dam şəhərinin baş planının təqdim 
olunması mərasimindəki çıxışında 
Azərbaycanın uzun illər Ermənistanın 
işğalına sülh yolu ilə son qoyulmasına 
çalışdığını xatırladaraq, deyib: “An-
caq Azərbaycan vətəndaşları yaxşı 
bilirlər ki, sülh danışıqları, sadəcə 
olaraq, status-kvonun əbədi olma-
sına istiqamətləndirilmişdi. Əfsuslar 
olsun ki, bu məsələ ilə məşğul olan 
vasitəçilər 30 ilə yaxın davam edən 
danışıqlar müddətində aqressora – 
işğalçıya təzyiq göstərmədilər, onları 
məcbur etmədilər, onlara sanksiyalar 
tətbiq etmədilər. Açıq-aydın demədilər 
ki, işğalçı qüvvələr Azərbaycan 
torpağından çıxmalıdır. Aqressor təbii 
olaraq, daha da azğınlaşırdı, daha 
da qudururdu və bu torpaqları əbədi 
işğal altında saxlamaq istəyirdi və bu, 
sirr deyil...”.

Dövlətimizin başçısının qeyd 
etdiyi kimi, işğalçının bu cür mövqedə 
dayanması, düşmənin torpaqlarımızın 
Azərbaycana qaytarılmasının müm-
künsüzlüyünü açıq-aydın bildirməsi, 
xüsusilə keçən ilin iyul, avqust, 
sentyabr aylarında Ermənistanın bizə 
qarşı hərbi təxribatlar törətməsi artıq 
müharibəni qaçılmaz etmişdi.

Silahlı Qüvvələrimiz 44 gün 
ərzində işğal altındakı hər bir kənd və 
şəhərimizin, yüksəkliyin düşməndən 
təmizlənməsi uğrunda rəşadətlə 
mübarizə apardı, böyük tarixi 
nailiyyətlərə imza atdı və düşmənin 
ordusu haqqında illərdir ki, formalaş-
dırdığı “yenilməzlik” mifini darmada-
ğın etdi.

Burada bir məqamı da qeyd 
etməliyik. Ermənistan Ordusu 30 il 
müddətində işğal altında saxladığı 
ərazilərdə güclü müdafiə istehkamları 
qurmuşdu. Bu müdafiə sədlərinin 
qırılması, sadəcə, böyük qəhrəmanlıq 
tələb edirdi ki, Azərbaycan Ordusu 
da bu vəzifəni böyük peşəkarlıq və 
şücaətlə yerinə yetirdi. 

Beləliklə, Silahlı Qüvvələrimizin 
əks-həmlə əməliyyatları apardığı 
müddətdə işğalçı dərk etdi ki, nəinki 
Ermənistan ordusu, hətta bu illər 
ərzində onun qurduğu və keçilməz 
saydığı sədlər belə ordumuzun 
qələbə əzminin qarşısında məhvə 
məhkumdur.

Ordumuzun apardığı döyüşlər 
haqq müharibəsi, ədalət savaşı 
idi. Çünki döyüşlər Azərbaycanın 
əzəli ərazisində gedirdi. Beynəlxalq 
hüquq bizim tərəfimizdə idi. 
BMT Təhlükəsizlik Şurasının 7 
bəyanatında və 4 qətnaməsində 
(822, 853, 874, 884 nömrəli 
qətnamələr) Ermənistan dövlətinin 
işğalçı olduğu açıq şəkildə öz 
ifadəsini tapmışdı. Bu sənədlərdə 
torpaqlarımızın azad edilməsi, 
məcburi köçkünlərin yurdlarına qayıt-
ması tələb olunurdu. 

Yeri gəlmişkən, Qarabağın 
Azərbaycanın əzəli-əbədi torpağı 
olması haqqında ötən dövr ərzində 
digər beynəlxalq təşkilatlar tərəfindən 
də böyük dəstək ifadə edilib. Belə ki, 
1996-cı il dekabrın 2-3-də ATƏT-in 
Lissabonda keçirilən Zirvə toplan-
tısında ulu öndər Heydər Əliyevin 
siyasi qətiyyəti və diplomatik prinsipi-
allığı nəticəsində, Ermənistan istisna 
olmaqla, 54 üzv dövlət tərəfindən 
Azərbaycanın haqlı mövqeyini 
müdafiə edən xüsusi sənəd imzala-
nıb. Bununla bərabər, Avropa Şurası, 
ATƏT, İslam Konfransı Təşkilatı kimi 
nüfuzlu qurumlar tərəfindən münaqişə 
ilə bağlı çox tutarlı və həqiqəti 
əks etdirən qətnamələr, qərarlar 
qəbul edilib. NATO-nun müvafiq 
sammitlərində Azərbaycanın ərazi bü-
tövlüyü birmənalı şəkildə dəstəklənib.

Uzun illər ərzində Ermənistanın 
beynəlxalq tələblərə məhəl qoy-
madığını, mövcud status-kvonu 
hər vəhclə uzatmağa çalışdığını və 
beynəlxalq ictimaiyyətin də buna 
göz yumduğunu, üstəlik, düşmənin 
yeni təxribatlara, xalqımıza qarşı 
təhqiramiz davranışlara əl atdığını 
görən Azərbaycan pozulan haqq-
ədaləti məhz müzəffər ordumuzun 
gücü ilə bərpa etdi.

Vətən müharibəsi getdiyi günlərdə 
Ermənistan həmişə olduğu kimi, yenə 
də Azərbaycana iftira atmaqdan, 
məkrli yalanlarla ordumuzun haqq 
işinə – tarixi, müqəddəs missiyasına 
kölgə salmaqdan belə çəkinmədi. 
Bütün dünyaya Silahlı Qüvvələrimiz 
tərəfindən guya fosfor tərkibli sursat-
ların tətbiqi iddiasını yaydı. Halbuki 
Azərbaycan Ordusunun silahlanma-
sında beynəlxalq hüquqla qadağan 
olunan heç bir silah və sursat yox 
idi. Bu kimi əsassız xəbərlər yay-
maqla işğalçı ölkə dinc azərbaycanlı 
əhaliyə qarşı törətdiyi hərbi cinayətləri 
gizlətmək məqsədi güdürdü. Əslində 
isə ordumuzun sarsıdıcı cavab 
zərbələri qarşısında geri çəkilən 
düşmən beynəlxalq hüququn norma 
və prinsiplərini, o cümlədən 1949-cu 
il tarixli Cenevrə konvensiyaları və 
onların əlavə protokollarını, BMT-
nin Təhlükəsizlik Şurasının qərar və 
qətnamələrini kobud şəkildə pozaraq, 
Azərbaycanın dinc əhalisini qəsdən 
hədəfə alır, döyüş əməliyyatlarının 
aparıldığı bölgədən uzaqda yerləşən 
şəhərləri və əhalinin sıx yaşadığı 
məntəqələri intensiv atəşə tuturdu.

Ermənistan cəbhədə aldığı 
ağır məğlubiyyətlərin acısını dinc 
sakinlərdən çıxır və Azərbaycanın 
mülki şəxslərini hədəf alırdı. Düşmən 
ölkəyə qarşı siyasi-diplomatik 

təzyiqlərin olmaması və işğalçının 
əməllərinin qınanılmaması onu yeni 
cinayətlər törətməyə sövq edirdi. 
İstifadəsi qadağan olunmuş raketlərin 
dinc insanlara qarşı tətbiqi isə çox-
saylı mülki şəxsin həlak olması ilə 
nəticələnirdi. 

Prezident İlham Əliyev çıxışlarının 
birində xalqımızın qəhrəmanlığını 
qeyd edərək dedi: “Mən bir daha 
Azərbaycan xalqının qəhrəmanlığını 
dilə gətirmək istəyirəm. Mənfur 
düşmən döyüş meydanında 
məğlubiyyətə uğrayarkən mül-
ki əhaliyə qarşı hərbi cinayətlər 
törədib, bizim şəhərlərimizi ballistik 
raketlərlə, fosforlu bombalarla, kasetli 
bombalarla atəşə tutub. Bu namərd 
atəş nəticəsində 100-ə yaxın mülki 
vətəndaş, onların arasında uşaqlar, 
qadınlar həlak olublar. Dörd yüzdən 
çox mülki vətəndaş yaralanıb, beş 
mindən çox ev dağıdılıb, ya da 
ki, o evlərə ziyan vurulub. Ancaq 
Azərbaycan vətəndaşı öz torpağın-
dan bir addım geri atmayıb”.

İşğalçı tərəfindən ərazilərimizdə 
qanunsuz məskunlaşdırma 
siyasətinin həyata keçirilməsi, mədəni 
abidələrin, mədəni irsin qəsdən məhv 
edilməsi, həmin torpaqları qazanc 
məqsədilə talaması, mineral yataqla-
rın qanunsuz şəkildə istismar olun-
ması və xammalın ölkədən kənara 
çıxarılması, orada qeyri-qanuni iqti-
sadi əlaqələr qurulması da müharibə 
cinayətləri idi. 

Hazırda Azərbaycan dövləti 
tərəfindən Prezident İlham Əliyevin 
“Qarabağda cənnət yaradacağıq” 
vədinin yerinə yetirilməsi istiqamətində 
nəzərdə tutulan layihələr sürətlə 
gerçəkləşdirilir, erməni barbarlığının 
qurbanı olan yaşayış sahələrində mü-
hüm strateji obyektlərin, müəssisələrin 
təməli qoyulur, tikinti işləri geniş vüsət 
alır, yüksək texnologiyaların tətbiqinə 
start verilir. 

Bərdə-Ağdam avtomobil yolunun 
təməlinin qoyulması, eyni zaman-
da, gələcəkdə Bərdə-Ağdam dəmir 
yolunun və dəmir yolu vağzalının 
tikintisinin nəzərdə tutulması Qarabağ 
və ətraf rayonlarda müasir tələblərə 
cavab verən yol infrastrukturunun 
yaradılacağından xəbər verir. Bu işlər, 
şübhəsiz ki, işğaldan azad edilən ra-
yon və kəndlərimizin gələcək sosial-
iqtisadi inkişafına, məskunlaşmanın 
tez bir zamanda gerçəkləşməsinə 
real zəmin yaradır. 

Füzulidən Şuşaya və  Göygölün 
Toğanalı kəndindən Murovdağ 
silsiləsini keçməklə Kəlbəcər-İstisu 
istiqamətində yeni avtomobil yolları-
nın tikintisi də sürətlə aparılır. Təməli 

Prezident İlham Əliyev tərəfindən 
qoyulan Horadiz-Ağbənd dəmir yolu 
xəttinin çəkilməsi istiqamətində işlər 
diqqət mərkəzində saxlanılır. Füzuli və 
Zəngilanda beynəlxalq hava liman-
larının tikintisi də cədvəl üzrə uğurla 
gerçəkləşdirilir. Yaxın gələcəkdə üçün-
cü hava limanının isə Laçın rayonu 
ərazisində salınacağı nəzərdə tutulur.

Prezident İlham Əliyev Ağdam 
şəhərinə səfəri zamanı ictimaiyyət 
nümayəndələri ilə görüşündə bərpa-
quruculuq layihələri ilə bağlı bir sıra 
məqamlara toxunub. Dövlətimizin 
başçısı Qarabağın və ətraf rayonların 
“ağıllı region” kimi inkişafı ilə əlaqədar 
qarşıya qoyulan vəzifələrin uğurla 
yerinə yetirilməsinə hər zaman xüsusi 
əhəmiyyət veriləcəyini vurğulayıb. 
Eyni zamanda, bu istiqamətdə işğal-
dan azad edilən ərazilərdə ekoloji 
cəhətdən təmiz, bərpaolunan enerji 
növlərinin yaradılması üçün geniş 
imkanların mövcudluğunu da bildirib. 

Bu yerdə xatırladaq ki, Ağda-
mın Baş Planında yaşayış evlərinin 
salınması ilə yanaşı, istehsal, sosial 
xidmətlər, “ağıllı kənd təsərrüfatı” və 
alternativ enerji kimi bir sıra zəruri 
sahələrin qurulması nəzərdə tutulub. 
Həmçinin şəhər daxilində 125 hektar-
lıq böyük bir meşə zolağı və süni gö-
lün yaradılması, kanal və körpülərin 
inşası da gələcəkdə bütün Qarabağ 
bölgəsinin “yaşıl enerji” zonasına 
çevriləcəyini şərtləndirib. 

Yeri gəlmişkən, Prezident  İlham 
Əliyev Türkiyənin nəqliyyat və 
infrastruktur nazirinin başçılıq etdiyi 
nümayəndə heyətini qəbul edərkən, 
vurğuladığı kimi, İkinci Qarabağ sa-
vaşından sonra Azərbaycan yeni bir 
dəhliz– Zəngəzur dəhlizi üzərində iş 
aparır: “Bildiyiniz kimi, müharibədən 
sonra ilk mərhələdə Ermənistan bu 
məsələ ilə bağlı öz etirazını bildirmiş-
dir. Ancaq son vaxtlar mənə məlumat 
verilir ki, Ermənistan tərəfi də artıq 
bu dəhlizin qaçılmaz olması ilə bağlı 
məsələləri düzgün təhlil edir. Bildi-
yiniz kimi, indi üçtərəfli çərçivədə 
müzakirələr aparılır. Azərbaycan, 
Rusiya, Ermənistan Baş nazirlərinin 
müavinləri səviyyəsində işçi qrup 
çərçivəsində bu məsələ müzakirə 
edilir və yaxşı nəticələr də var.

Biz artıq azad edilmiş torpaqlarda 
Horadizdən Ermənistan sərhədinə 
qədər dəmir yolunun çəkilişinə start 
verdik. Əminəm ki, yaxın iki il, bəlkə 
iki il yarım ərzində o dəmir yolu tam 
istismara veriləcəkdir.

Naxçıvan dəmir yolunun bö-
yük hissəsi fəaliyyətdədir və ça-
tışmayan hissə də inşa ediləcək, 
bütün təlimatlar verilib. Ermənistan 
ərazisində Zəngəzur dəhlizinin önəmli 
hissəsi inşa edilməlidir. Beləliklə, 
yeni bir dəhliz açılacaq və Türkiyə-
Azərbaycan arasında bu bağlantı 
daha da möhkəm olacaqdır”.

Xatırladaq ki, artıq Horadizdən 
Ermənistan sərhədinə qədər dəmir 
yolunun çəkilişinə start verilib. Yaxın 
iki il, iki il yarım ərzində həmin dəmir 
yolunun tam istismara veriləcəyi 
nəzərdə tutulub. 

Vaqif BAYRAMOV, “Xalq qəzeti”

Xaçmaz, Quba, Qusar və Şabran rayonlarında 
əkin sahələrinin suvarma suyu ilə təminatının 

yaxşılaşdırılmasına və əhalinin içməli suya  
tələbatının ödənilməsinə dair əlavə tədbirlər haqqında
Azərbaycan Respublikası Prezidentinin Sərəncamı

Azərbaycan Respublikası 
Konstitusiyasının 109-cu maddəsinin 32-ci 
bəndini rəhbər tutaraq qərara alıram:

1. Xaçmaz, Quba, Qusar və Şabran 
rayonlarının əhalisi 17346 nəfər olan 13 
yaşayış məntəqəsində (siyahı əlavə olunur) 
əkin sahələrinin və əkin üçün istifadə olunan 
həyətyanı torpaq sahələrinin suvarma 
suyu ilə təminatının yaxşılaşdırılması, 
habelə əhalinin içməli suya tələbatının 
ödənilməsi üçün 13 ədəd subartezian 
quyusunun layihələndirilməsi və qazılması 
məqsədilə “Azərbaycan Respublikasının 
2021-ci il dövlət büdcəsində dövlət əsaslı 
vəsait qoyuluşu (investisiya xərcləri) üçün 
nəzərdə tutulan vəsaitin bölgüsü”nün 1.8.8-ci 

yarımbəndində göstərilmiş məbləğin 910,0 
(doqquz yüz on) min manatı Azərbaycan 
Meliorasiya və Su Təsərrüfatı Açıq Səhmdar 
Cəmiyyətinə ayrılsın. 

2. Azərbaycan Respublikasının Maliyyə 
Nazirliyi bu Sərəncamın 1-ci hissəsində 
göstərilən məbləğdə maliyyələşməni təmin 
etsin.

3. Azərbaycan Respublikasının Nazirlər 
Kabineti bu Sərəncamdan irəli gələn 
məsələləri həll etsin.

İlham ƏLİYEV 
Azərbaycan Respublikasının Prezidenti

Bakı şəhəri, 9 iyun 2021-ci il

Biz bu gün milli 
vəhdət, vahid ideya 
uğrunda birləşmişik

Yenə də Azərbaycan vətəndaşları işğaldan azad edilən torpaq-
larında yaşayacaqlar, quracaqlar, yaradacaqlar. Amma bugünkü 
tarix heç vaxt silinməyəcək. Erməni vəhşiliyinin canlı şahidləridir, 
bax, bu dağılmış evlər. Bu evlərdə Azərbaycan vətəndaşları ya-
şayıb, mülki vətəndaşlar yaşayıb. Mənfur düşmən gəlib onları öz 
torpaqlarından didərgin salıb, onların binalarını dağıdıb, onların 
əmlakını mənimsəyib, talayıb. Düşmən oğru, əxlaqsız, vicdansız 
bir düşməndir. Mən bir daha demək istəyirəm ki, bizim parlaq 
Qələbəmiz təkcə ölkəmizin ərazi bütövlüyünün bərpası deyil. Bu, 
şərlə xeyir qüvvələrinin mübarizəsidir. Şər qüvvələri məğlub olub, 
amma biz qalib gəlmişik. Çünki biz qurub yaradanıq. Ermənilər isə 
bax, bunları ediblər, dağıdıblar.

İlham ƏLİYEV 
Azərbaycan Respublikasının Prezidenti

Ötən il sentyabrın 27-də Azərbaycanın işğalçı Ermənistana qarşı 
başladığı əks-hücum əməliyyatı ilə təcavüzkarın 30 il ərzində 
işğal altında saxladığı əzəli–əbədi torpaqlarımız azad olun-

du. Bu, ölkə Prezidenti, Silahlı Qüvvələrimizin Ali Baş Komandanı 
İlham Əliyevin qətiyyətli sərkərdə fəaliyyətinin, müdrik siyasətinin 
və Azərbaycan Ordusunun güc-qüdrətinin, döyüş ruhunun məntiqi 
nəticəsi idi. Bu qələbə, eyni zamanda, bütün dünyaya xalqımı-
zın torpaq-yurd sevgisini, haqq-ədalət uğrunda mübarizə əzmini, 
yumruq kimi bir olmağını, milli birliyini nümayiş etdirdi, həmçinin 
şəhidlərimizin, Xocalı qurbanlarının, Gəncə, Bərdə soyqırımları zamanı 
həlak olan günahsız insanların qanlarının yerdə qalmadığını göstərdi. 

Azərbaycan idman ölkəsi kimi 
böyük nüfuz qazanmışdır

Qeyd etdiyimiz kimi ulu öndərin 
yenidən hakimiyyətə qayıdışı gənclər və 
idman siyasətini ölkənin prioritet inkişaf 
istiqamətlərindən birinə çevirdi. Cənab İlham 
Əliyevin Prezident seçilməsindən sonra 
isə Azərbaycanda idman sahəsi özünün 
intibah dövrünə qədəm qoydu. Ulu öndərin 
açdığı cığırdan heç bir zaman sapılmadı 
və ölkədə idman siyasəti yeni mərhələyə 
keçid etdi. Ölkə başçısı, Milli Olimpiya 
Komitəsinin sədri İlham Əliyevin hakimiyyətə 
gəlişindən qısa müddət sonra “Azərbaycan 
Respublikasında 2004-2008-ci illər ərzində 
bədən tərbiyəsi və idmanın inkişafı” dövlət 
proqramı qəbul edildi. 

Bu gün müasir Azərbaycan idmanın 
kütləviliyini təmin edən, peşəkar təşkilatçılıq 

ənənələrinə sahib ölkədir. Artıq uzun illərdir 
ki, Azərbaycanda mötəbər idman yarışları 
keçirilir. Azərbaycanda Olimpiya Hərəkatı və 
idman uğurla, sürətlə inkişaf edir. Ölkəmiz 
dünyada idman ölkəsi kimi tanınır. Əminliklə 
söyləmək olar ki, idman respublikamızda 
dövlət siyasətidir. Zaman keçdikcə dövlət 
bu siyasətin bəhrəsini görmüş, ölkəmizdə 
idmanın hərtərəfli inkişafına nail ola bilmişdir.

Ölkəmizdə bu istiqamətdə 
fəaliyyət göstərən bütün qurumlar 
idmanın Azərbaycanda inkişaf etməsi, 
kütləviliyin geniş vüsət alması, eləcə də 
idmançılarımızın respublikamızı daha yaxşı 
təmsil etməsi məqsədlərini güdür.

(ardı 6-cı səhifədə)

Azərbaycan müstəqillik qazandıqdan sonra ötən əsrin 90-cı illərində ölkədə 
mövcud olan böhran bir çox sahələrin, o cümlədən idmanın inkişafına da 
mənfi təsir etmiş, idman dövlət qayğısından kənarda qalmışdı. Ulu öndərin 

hakimiyyətə gəlməsi ilə idman sahəsi də ölkənin inkişaf istiqamətlərindən birinə 
çevrildi. Aydın məsələdir ki, ölkənin hərtərəfli tərəqqisi üçün idman sahəsinin inkişafı 
olduqca önəmli faktorlardan biridir. Buna səbəb kimi bir çox amili qeyd etmək olar. 
Bunlardan biri idmanın kütləvi xarakter daşımasıdır ki, ölkənin beynəlxalq müstəvidə 
tanınması üçün kütləvilik böyük məna ifadə edir. Heydər Əliyev bunu çox yaxşı 
başa düşürdü. O bilirdi ki, ölkənin parlaq gələcəyinin təməli düzgün gənclər və 
idman siyasətinin yeridilməsini tələb edir. Bu mənada ümummilli liderin fərmanına 
əsasən 1994-cü ildə Azərbaycanda Gənclər və İdman Nazirliyi yaradıldı. Bu müstəqil 
respublikamızın idman tarixinin başlanğıcı idi. Növbəti il ulu öndərin göstərişi ilə 
İdman fondu yaradıldı və ora Prezident Fondundan vəsait ayrıldı. Bu da Heydər 
Əliyevin idman siyasətinə nə qədər böyük önəm verdiyinin göstəricisi idi.

Dünyada öz ölkələrində 
islahatlar kursu elan edən dövlət 
başçıları çox olub. Onların heç 
də hamısı bu sahədə real uğurlar 
qazana bilməyiblər. Yalnız xalqını 
sonsuz məhəbbətlə sevən, onun 
intellekt və bacarığına güvənən, 
eyni zamanda vətəndaşın dərin 
inam və etimadını qazanan liderlər 
ölkələrində uğurlu dəyişikliklər 
həyata keçirməyə müvəffəq olurlar. 

Azərbaycan Prezidenti 
məhz belə uğurlu və xoşbəxt 
liderlərdəndir. Dövlətimizin baş-
çısı yüksək ağlı, dərin intellekti, 
qeyri-adi səriştə və bacarığı ilə 
ölkəsini dünyanın ən qabaqcıl 
dövlətlərindən birinə çevirə bilmiş-
dir. Ölkəmizin hər bir sakini bundan 
sonsuz qürur duyur. 

Bu gün Azərbaycan öz tarixi-
nin ən şərəfli dövrünü yaşayır. Ali 
Baş Komandan, Prezident İlham 
Əliyevin yüksək qətiyyəti, rəşadətli 
Azərbaycan Ordusunun qeyri-adi 
şücaəti sayəsində xalqımız Vətən 
müharibəsində tarixi zəfər qazan-
mışdır. Bu şanlı qələbə insanların 
qurub-yaratmaq əzmini, sabaha 
inamını daha da artırmışdır.

Xüsusilə maraqlı və qürurverici 
məqam odur ki, ölkəmizdə isla-
hatlar doğma Qarabağın erməni 
işğalından azad edilməsinə 
hazırlıq işləri və 44 günlük Vətən 
müharibəsindən sonra azad olun-
muş ərazilərdə başlanan böyük 
bərpa, tikinti-quruculuq işləri ilə pa-
ralel surətdə aparılmışdır və apa-
rılmaqda davam edir. Azərbaycan 
vətəndaşı bu prosesin fərqindədir. 
O, ölkəsinin intibahının təkcə şahidi 
deyil, həm də iştirakçısıdır. 

Azərbaycanda islahatlar 
həyatın bütün sferalarını əhatə 
edir. Gəlin siyasi sferadan baş-
layaq, çünki bu sahədə aparılan 
dəyişikliklər daha böyük risk və 
cəsarət tələb edir. Azərbaycan iqti-
darı bundan heç vaxt çəkinməyib, 
hər zaman milli mənafelər naminə 
dialoqa hazır olub. Bu gün 
ölkəmizdə bərqərar olmuş siyasi 
plüralizm, məhz bu amildən qay-
naqlanır. 

Bu il martın 5-də Yeni 
Azərbaycan Partiyasının VII qu-

rultayında Prezident İlham Əliyev 
demişdir: “Həyat dəyişir, zəmanə 
dəyişir. Bir daha demək istəyirəm 
ki, biz ən müasir təcrübəni 
Azərbaycanda bütün sahələrdə 
tətbiq etməliyik, o cümlədən siyasi 
islahatlar sahəsində. Əminəm ki, 
partiyanın rəhbər orqanlarında 
təmsil olunan üzvləri fəal olacaqlar, 
partiyamızın fəaliyyətində öz rolunu 
oynayacaqlar, ümumi işimizə öz 
töhfəsini verəcəklər ki, partiyamız 
bundan sonra da ölkəmizin aparıcı 
siyasi qüvvəsi olaraq qalsın”. 

Milli Məclisin deputatı 
Hikmət Babaoğlu hesab edir ki, 
ölkəmizdə islahatların ən mühüm 
istiqamətlərindən birini ictimai-si-
yasi institutlaşma və siyasi sistemi-
mizin təkmilləşdirilməsi təşkil edir. 
Onun fikrincə, hər bir ölkənin siyasi 
sistemi özünün struktur elementləri 
ilə tamdır və ictimai-siyasi 
proseslərin keyfiyyətini təyin edir. 

Hər bir sivil və azad cəmiyyətdə 
olduğu kimi, Azərbaycanda 
da siyasi lokomotiv institutları, 
şübhəsiz ki, siyasi partiyalardır. 
Onların fəaliyyəti, fəaliyyətsizliyi, 
yaxud fəaliyyətinin ictimai faydalılıq 
əmsalı göstəriciləri siyasi sistemin 
inkişafı üçün əsas şərt kimi çıxış 
edir. Bu, həm də siyasi sistemi-
mizin hesabatlılığı üçün olduqca 
vacibdir. 

H.Babaoğlu sonra qeyd edib ki, 
müxtəlif dövrlərdə bu münasibətlər 
passiv, dinamik, dəyişkən və bəzən 
də qarşıdurma vəziyyətində olub. 
Siyasi partiyalar ölkədaxili milli 
çağırışlar kontekstində cəmiyyətin 
gözləntiləri ilə ayaqlaşmağa 
çalışsalar da, bəzən bu fəallıq, 
sadəcə, seçkilərdə iştirakçılıqla 
məhdudlaşıb. 

Prezident İlham Əliyevin 
təşəbbüsü və rəhbərliyi ilə bu 
sahədə də islahatlar dərinləşmişdir. 
Görünən budur ki, ölkənin siyasi 
sistemində keyfiyyətcə yeni, 
konstruktiv dialoq və plüralist 
əməkdaşlıq mərhələsi başlamışdır. 
Belə ki, Vətən müharibəsində 
50 siyasi partiya Prezident İlham 
Əliyevi dəstəklədiyini bəyan 
etmiş, eyni zamanda, müxtəlif 
regional və beynəlxalq təşkilatlara 
müraciətlər göndərmiş, beləliklə 
də, Azərbaycanın siyasi sisteminin 
milli məsələlərdə həmrəy, 
immunitetqabiliyyətli yetkin bir 

sistem olduğunu göstərmişlər. 
Bu gün islahatların açdığı geniş 

imkanlardan, təbii ki, ən çox ölkə 
iqtisadiyyatı bəhrələnir. Hazırda 
Azərbaycan iqtisadi sahədə istər 
iqtisadi artım, istərsə də adam-
başına düşən valyuta ehtiyatları 
baxımından ən qabaqcıl yerlərdən 
birini tutur. Təsadüfi deyil ki, Davos 
İqtisadi Forumu kimi çox nüfuzlu 
beynəlxalq təşkilatın son hesaba-
tında ölkəmizin iqtisadi uğurları 
yüksək qiymətləndirilib. Qeyd olu-
nub ki, Azərbaycan çox az sayda 
ölkələrdən biridir ki, onun valyuta 
ehtiyatları xarici borcundan çoxdur. 
Konkret rəqəm çəkmək olar: Bu 

gün ölkəmizin valyuta fondu xarici 
borcundan 5-6 dəfə çoxdur. 

Prezident İlham Əliyev 
aprelin 28-də Dünya İqtisadi 
Forumunun prezidenti Borge 
Brende ilə videokonfrans forma-
tında görüşü zamanı ölkəmizlə 
forum arasında uzunmüddətli 
səmərəli əməkdaşlığın həyata 
keçirildiyini vurğulayıb. Bildirib 
ki, Azərbaycan ilə Dünya İqtisadi 
Forumu ölkəmizdə qeyri-neft sek-
torunun inkişafı sahəsində uğurla 
əməkdaşlıq edir. 

Görüşdə dövlət başçısı Dün-
ya İqtisadi Forumunun Dördün-
cü Sənaye İnqilabı Mərkəzləri 
Şəbəkəsinin Azərbaycan 
Mərkəzinin MDB regionunda ilk 
olaraq Bakıda yaradılmasına görə 
minnətdarlığını bildirib, iqtisadiyyatı 
şaxələndirmək və islahatları davam 
etdirmək üçün, eləcə də investisi-
yaların cəlbi baxımından mərkəzin 
böyük rol oynayacağını bildirib. 
Beləliklə, iqtisadi islahatlar istər 
regional, istərsə də beynəlxalq 
səviyyələrdə əməkdaşlıq şəraitində 
uğurla həyata keçirilir və özünün 
müsbət nəticələrini verir.

Bu yerdə möhtərəm Prezidentin 
başqa bir görüşünü xatırlatmaq 
yerinə düşərdi. Belə ki, cənab 
İlham Əliyev bu il mayın 25-də 
“Signify” (əvvəlki adı “Philips Ligh-
ting”) şirkətinin baş icraçı direktoru 
Erik Rondolatı qəbul edərkən şirkət 
tərəfindən Azərbaycanda həyata 
keçirilən layihələrin icrası ilə bağlı 
məsələləri müzakirə edib, görülən 
işlərdən məmnunluğunu bildirib. 
E.Rondolat da Azərbaycanda apa-
rılan genişmiqyaslı islahatlar, yara-
dılan əlverişli biznes və investisiya 
mühitinə görə dövlətimizin başçı-
sına minnətdarlıq edib. O, Bakı və 
Sumqayıtda işlərin yekunlaşdığını, 
Şamaxıda isə başa çatmaq üzrə 
olduğunu bildirib. Onun sözlərinə 
görə, tətbiq olunmuş yeni texnolo-
giyalar sayəsində layihələrdə elekt-
rik enerjisinə 50 faiz qənaət təmin 
edilib. Gələcəkdə isə bu qənaət 
75-80 faizə çatdırılacaq.

Azərbaycan dövləti aqrar 
sektorda da geniş və düşünülmüş 
islahatların həyata keçirilməsinə 
böyük önəm verir. Məlumdur ki, 
hər bir ölkənin hərtərəfli tərəqqisi 
üçün kənd təsərrüfatının sürətli və 
davamlı inkişafı mühüm əhəmiyyət 
kəsb edir. Bu, həm də milli 
təhlükəsizlik məsələsidir. Çünki 
əhalinin ərzaq təhlükəsizliyini təmin 
etmək ölkənin sərhədlərini qoru-
maq qədər vacibdir.

Azərbaycanda 2004-cü ildən 
başlayaraq, cənab İlham Əliyevin 
təşəbbüsü və rəhbərliyi ilə region-
ların inkişafı istiqamətində uğurla 
həyata keçirilən dövlət proqram-
ları bölgələrdə yeni müəssisələrin 
açılmasına, iş yerlərinin yaradıl-
masına, son nəticədə əhalinin 
güzəranının, daha da yaxşılaşma-
sına səbəb olmuşdur.

Milli Məclisin Aqrar siyasət 
komitəsinin sədri Tahir Rza-
yev qeyd etdi ki, son 18 ildə bu 
istiqamətdə görülən işlərin miqyası 
və vüsəti heyrət doğurur. Özünüz 
təsəvvür edin, 2003-2020-ci illər 
arasında Azərbaycanda kənd 
təsərrüfatı məhsullarının istehsalı 
iki dəfə artmışdır. MDB ölkələrinin 
heç biri aqrar sektorda belə yüksək 
göstəriciyə nail ola bilməmişdir.

Prezident İlham Əliyev 2 fevral 
2021-ci il tarixdə “Azərbaycan 
2030: sosial-iqtisadi inkişafa dair 
Milli Prioritetlər”in təsdiq edilməsi 
haqqında sərəncam imzalayıb. 
Ekspertlər hesab edirlər ki, Milli 
prioritetlər ölkəmizin sosial-iqtisadi 
inkişafının bütün istiqamətləri üzrə 
risklərin azalmasına, sahələrin 
sürətli inkişafına töhfə verəcək. 
Sənəddə digər sahələr kimi, aqrar 
sektorun da hərtərəfli inkişafı 
prioritet istiqamətlərdən biri kimi 
müəyyənləşdirilib.

Biz yuxarıda əsasən siyasi 
partiyalarla iş, iqtisadi və aqrar 
sahələrdə aparılan islahatlardan, 
onların nəticələrindən söhbət aç-
dıq. Mütləq qeyd etmək lazımdır ki, 
bu gün Azərbaycanda məhkəmə-
hüquq, media, ərazi idarətmə və 
digər sahələrdə aparılan islahatlar 
kursu davamlı olaraq dərinləşir. 
Ölkəmizdə son kadr islahatla-
rı, xüsusilə gənc, perspektivli 
gənclərin məsul vəzifələrə irəli 
çəkilməsi əhali tərəfindən razlılıqla 
qarşılanır. 

Azərbaycanda,eyni zamanda, 
sosial islahatlar uğurla aparılır. 
Prezident İlham Əliyevin qeyd et-
diyi kimi ölkədə yoxsulluğun aşağı 
səviyyəyə düşməsi iqtisadi islahat-
ların uğurla aparılması ilə bağlıdır. 
Ötən il Azərbaycanda 4 milyon 
200 mindən çox insan çox geniş 
sosial paketlə əhatə olunubdur. 
Minimum əməkhaqqı təxminən 2 
dəfə, minimum pensiya 70 faizdən 
çox, müavinətlər 2 dəfə artmışdır. 
Bu il bu göstəricilərin daha yüksək 
olacağı gözlənilir. 

Bəli, bu gün Azərbaycan 
genişmiqyaslı islahatlar aparan bir 
ölkədir. Ölkəmizdə islahatlar görün-
tü xətrinə deyil, ölkədə real, pozitiv 
dəyişkliklərə nail olmaq naminə 
aparılır. Vətəndaşlarımız islahatla-
rın real bəhrəsini öz həyatlarında 
hiss edirlər və fəal surətdə bu 
prosesə qoşulurlar. Bütün bunlar 
Azərbaycanı sivil dünyanın sürətli 
inkişaf “qatarı”nda layiqli yer tutma-
sına şərait yaradır. 

Məsaim ABDULLAYEV, 
“Xalq qəzeti” 

İslahatlar ölkəmizin böyük 
potensialını hərəkətə gətirib 

Prezident İlham Əliyevin müdrik liderliyi ilə son 18 ildə 
Azərbaycan qlobal miqyasda yeniliyə, kreativ düşüncəyə, 
çevik idarəetməyə açıq olan bir ölkə kimi ad və nüfuz qazanıb. 
Dövlətimizin başçısı cənab İlham Əliyev isə bu gün dünya 
çapında islahatçı lider kimi tanınaraq sevilir. 

Hər şey göz qabağındadır. Prezident İlham Əliyevin 
təşəbbüsü və rəhbərliyi ilə aparılan hərtərəfli islahatlar 
ölkəmizin təbii və intellektual potensialını hərəkətə gətirib. 
Azərbaycanda bütün sahələrdə davamlı inkişaf baş verir. 
Ölkənin maliyyə və iqtsadi imkanları genişlənib, hərbi qüdrəti 
yüksəlib. Azərbaycan vətəndaşının rifahı durmadan yaxşlaşır. 

Dünya Bankının proqnozu Azərbaycan  
iqtisadiyyatının yeni inkişaf mərhələsindən xəbər verir

Yeri gəlmişkən, Azərbaycanda son 
illərdə aparılan iqtisadi islahatlar da 
Dünya Bankı tərəfindən dəstəklənib, 
ölkə rəhbərliyinin uğurlu sosial-iqti-
sadi siyasəti nəticəsində əldə olunan 
nailiyyətlər yüksək qiymətləndirilib.

Xatırladım ki, adıçəkilən ban-
kın hazırladığı “İqtisadi inklüziv-
liyin vəziyyəti-2021” hesabatda 
Azərbaycan həyata keçirdiyi inklüzivlik 
proqramları ilə digər ölkələrə nümunə 
rolu oynadığı bildirilir. Burada əsasən, 
respublikamızda “Məcburi köçkünlərin 
iqtisadi inkişafına yardım layihəsi” 
təhlil edilərək, dövlətin əhalinin bu 

həssas təbəqəsinə münasibəti yüksək 
dəyərləndirilir. 

İlk dəfə təqdim olunan “İqtisadi 
inklüzivliyin vəziyyəti-2021” hesaba-
tına görə, inklüzivlik proqramlarında 
həssas əhali qrupunun iqtisadi inkişafı-
nı reallaşdırmaq üçün aktiv transfertlər 
(adambaşına düşən orta illik istehlakın 
67 faizini təşkil edən 1469 ABŞ dol-
ları dəyərində) göstəricisinə əsasən, 
Azərbaycan sənəddə sıralanan ölkələr 
arasında liderdir. 

Ötən ilin dekabr ayında Dünya 
Bankının daxili audit strukturları 
tərəfindən aparılan müfəssəl diaqnos-

tika nəticəsində Azərbaycanın “Doing 
Business 2020” hesabatındakı möv-
qeyi də xeyli yaxşılaşıb, ölkəmiz bir 
daha dünyanın “Ən islahatçı on ölkəsi” 
sırasına daxil olub.

Onu da qeyd edim ki, ilkin hesa-
batda Azərbaycan 76,7 balla qlobal 
reytinq sıralamasında 191 ölkə ara-
sında 34-cü olduğu halda, araşdırma-
dan sonra Azərbaycanın balı 78,5-ə 
yüksəlib, sıralamada isə ölkəmiz 6 
pillə yüksələrək 28-ci olub.

Müvafiq diaqnostik qiymətləndirmə 
4 ölkəni – Azərbaycan, Səudiyyə 
Ərəbistanı, Birləşmiş Ərəb Əmirlikləri 

və Çini əhatə edib.
Beləliklə, Dünya Bankının yuxarıda 

vurğulanan proqnozları bir daha 
təsdiqləyir ki, Vətən müharibəsinin 
və pandemiyanın təsirlərindən 
irəli gələn müəyyən çətinliklərə 
baxmayaraq, Azərbaycan iqtisadiyyatı 
yeni mərhələdə də öz inkişafını 
dayandırmayıb. Bu, bir neçə səbəblə 
bağlıdır. Əvvəla, Azərbaycanın iqtisadi 
cəhətdən azad ölkə olması danılmaz 
faktdır. Respublikada əlverişli biznes, 
investisiya mühitinin mövcudluğu 
bunun bariz ifadəsidir. Digər tərəfdən, 
hökumət vergi gəlirlərində və kapital 
xərclərində, habelə milli valyutanın 
məzənnəsi ilə bağlı təsirli nizamlayıcı 
addımlar atmaqla mövcud valyuta 
ehtiyatlarının azalmasının qarşısını 
alır. Bu, liberal iqtisadi islahatların, 
düşünülən, elmi əsaslara malik inkişaf 
konsepsiyasının həyata keçirilməsinin 
və siyasi iradənin məntiqi nəticəsidir. 
Bütün bunlar isə dövlətimizin dünyanın 
inkişaf etmiş ölkələri səviyyəsinə 
çatmaq əzmindən, Azərbaycanın 
uğurlu gələcəyindən xəbər verir.

İqbal MƏMMƏDOV,  
Milli Məclisin deputatı

Azərbaycanın bu gün sosial-iqtisadi sahələrdə əldə etdiyi mü-
hüm uğurlar, eləcə də ölkədə həyata keçirilən iqtisadi islahat-
lar, innovativ iqtisadi sistemin formalaşdırılması istiqamətində 

atılan əhəmiyyətli addımlar dünyanın iqtisadi azadlıq səviyyəsini 
tədqiq edən institutları tərəfindən yüksək qiymətləndirilir. Bu baxım-
dan Dünya Bankının yenilənmiş proqnozu xüsusi diqqət çəkir. Belə 
ki, bankın “Dünya iqtisadiyyatının perspektivləri” hesabatına əsasən, 
bu il Azərbaycan iqtisadiyyatının 2,8 faiz artacağı, gələn il isə iqtisa-
di artımın 3,9 faiz olacağı proqnozlaşdırılır. Hesabatda 2023-cü ildə 
ÜDM-in artım tempinin də 3,4 faiz səviyyəsində qərarlaşacağı vurğu-
lanır. 

TRACECA çərçivəsində əməkdaşlığın 
genişləndirilməsi müzakirə edilib

İqtisadiyyat naziri Mikayıl 
Cabbarov TRACECA 
Hökumətlərarası 

Komissiyasının Daimi 
Katibliyinin Baş katibi Aset 
Asavbayevlə görüşüb.

İqtisadiyyat Nazirliyinin mətbuat 
xidmətindən AZƏRTAC-a bildirilib 
ki, görüşdə Azərbaycanın nəqliyyat 
sahəsində əməkdaşlığa böyük 
diqqət yetirdiyi, ölkəmizin beynəlxalq 
və regional nəqliyyat layihələrinin 
təşəbbüskarı və fəal iştirakçısı 
olduğu diqqətə çatdırılıb. TRA-
CECA çərçivəsində tərəfdaşlığın 
əhəmiyyətini vurğulayan iqtisadiyyat 
naziri üzv ölkələrin nəqliyyat imkan-
larının reallaşdırılmasının regionun 
tranzit-logistika cəlbediciliyini daha 
da artırdığını, multimodal daşımaların 
təşviqinə, iqtisadi-ticarət və mədəni 
əlaqələrin intensivləşməsinə, iqtisadi 
potensialın gücləndirilməsinə zəmin 
yaratdığını qeyd edib.

Görüşdə Azərbaycanda nəqliyyat 
infrastrukturunun təkmilləşdirilməsi 
və inkişafı istiqamətində görülmüş 
işlər barədə məlumat verilib. Bildirilib 
ki, ölkəmizin mühüm strateji geosi-
yasi mövqedə, beynəlxalq dəhlizlərin 

kəsişməsində yerləşməsi, böyük 
həcmli investisiyaların yatırılması 
Azərbaycanda irimiqyaslı nəqliyyat-
infrastruktur layihələrinin həyata 
keçirilməsinə imkan yaradıb. Regi-
onal nəqliyyat dəhlizlərinin inkişafı 
istiqamətində görülən tədbirlər, 
avtomobil və dəmir yolu xətlərinin 
beynəlxalq standartlar əsasında 
yenidən qurulması Azərbaycanın 
tranzit potensialını gücləndirməklə 

yanaşı, TRACECA-nın rəqabət 
qabiliyyətinin artırılmasına da töhfə 
verir.

TRACECA Hökumətlərarası 
Komissiyasının Daimi Katibliyinin 
Baş katibi A.Asavbayev beynəlxalq 
nəqliyyat dəhlizinin üzv ölkələr ara-
sında daşımaların təşviqində, iqtisadi 
tərəfdaşlığın möhkəmləndirilməsində 
rolunu vurğulayaraq, görülən işlərin 
Avrasiyanın nəqliyyat xəritəsinin 

əhəmiyyətli hissəsinə çevrildiyini 
diqqətə çatdırıb.

Görüşdə TRACECA beynəlxalq 
nəqliyyat dəhlizinin rəqabət 
qabiliyyətinin və səmərəliliyinin 
artırılması, əhatə dairəsinin 
genişləndirilməsi, rəqəmsallaşmanın 
tətbiqi ilə daşımaların effektivliyinin 
yüksəldilməsi məsələləri müzakirə 
olunub.

Azərbaycan idman ölkəsi kimi 
böyük nüfuz qazanmışdır

(əvvəli 1-ci səhifədə)
Bütün bu birgə fəaliyyətin, həmin  qurumlar 

arasında mövcud olan koordinasiyanın 
nəticəsində Azərbaycan beynəlxalq aləmdə 
idman sahəsində çox böyük uğurlara imza atmış-
dır. Əlbəttə, ilk növbədə, idmanla məşğul olmaq 
üçün ölkədə şərait yaradılmalı idi. Son illərdə bu 
istiqamətdə dövlət investisiyası hesabına bir çox 
müasir Olimpiya idman qurğuları tikilib. Təkcə 
onu qeyd etmək kifayətdir ki, Azərbaycanın 
bölgələrində 50-dən çox müasir standartlarla 
ayaqlaşan Olimpiya İdman Kompleksi istifadəyə 
verilmişdir. Paytaxtımızda isə ən müasir id-
man infrastrukturu mövcuddur. Əvvəlki illərdə 
tikilən komplekslər əsaslı təmir olunub və eyni 
zamanda son illərdə bir neçə böyük stadion, 
idman qurğusu inşa edilib. Əlbəttə, təxminən 
70 min tamaşaçı tutumuna malik olan Olimpiya 
Stadionunu xüsusi qeyd etmək lazımdır. Ondan 
əlavə Milli Gimnastika Arenası, Su İdman Sarayı 
və Bakı Atıcılıq Mərkəzinin tikintisi üçün dövlət 
büdcəsindən böyük vəsait ayrılmışdır. Bunlarla 
yanaşı, Bakıda idman şəhərciyi fəaliyyət göstərir. 
Ümumilikdə, son illər ərzində həm bölgələrdə, 
həm də Bakıda idmanın inkişafına xüsusi diqqət 
yetirilməsi öz bəhrəsini verməkdədir.

Ölkəmiz sadəcə beynəlxalq idman 
yarışlarında uğurlu iştirakla deyil, həm də 
kütləvi turnirlərin keçirilməsi sahəsində əldə 
etdiyi təcrübə və yüksək təşkilatçılıq örnəyi ilə 
dünyanın aparıcı idman mərkəzlərindən birinə 
çevrilib. Təsadüfi deyil ki, ölkəmizdə hər il nüfuzlu 
beynəlxalq idman yarışları keçirilir. Azərbaycan 
müxtəlif idman növləri üzrə dünya və Avropa 
çempionatlarına evsahibliyi edir. 

Əlbəttə, bütün bu turnirlər ölkəmizin nüfuzu-
nun artmasına, ölkəyə turist axınına, turizm və 
onunla əlaqəli sektorların inkişafına xüsusi töhfələr 
verir. Turizm sektorunda yaşanan canlanma 
bilavasitə iqtisadiyyatın da inkişafına təkan verir. 
Belə nüfuzlu beynəlxalq yarışlardan bəhs edərkən 
2015-ci ildə ölkəmizdə keçirilmiş birinci Avropa 
Oyunlarını xüsusi qeyd etmək istərdik. Həmin 
vaxt Avropa Olimpiya Komitəsinin bu qərarı qəbul 
etməsi Azərbaycana imkan yaratdı ki, biz bu 
oyunları keçirək və öz imkanlarımızı göstərək. 
Bu mənada cəmi 2 il yarım vaxtımız olmasına 
baxmayaraq, birinci Avropa Olimpiya Oyunları 
qısa müddət ərzində görülən hazırlıq işləri ilə Yay 
Olimpiya Oyunları səviyyəsində keçirildi. Bu bir 
daha sübut etdi ki, Azərbaycan digər nüfuzlu id-
man ölkələrindən geri qalmır və ölkəmiz ən böyük 
idman tədbirlərinə yüksək standartlara uyğun ev-
sahibliyi etmək iqtidarındadır. Bakıdakı oyunlarda 
50 ölkədən 5 mindən çox idmançı iştirak etmiş 
və Azərbaycan çox uğurlu nəticə əldə edərək, 
komanda hesabında ikinci olmuşdur. 

Həmçinin, 2017-ci ildə paytaxtımızda 
keçirilən IV İslam Həmrəyliyi Oyunları da belə 
idman yarışlarındandır. Burada 54 ölkə 3 mindən 
çox idmançı ilə təmsil olunmuşdur. Bu yarışlarda 
isə Azərbaycan komanda hesabına birinci yeri 
tutmuşdur.

Azərbaycanda keçirilən beynəlxalq idman 
yarışlarına bir çox misal göstərmək olar. Lakin 
əlbəttə, bu yarışlardan bəziləri xüsusi vurğulan-
malıdır. Formula 1 Azərbaycanda keçirilən ən 

kütləvi idman tədbirlərindən biridir. Bu yarışın 
ölkəmiz üçün çox böyük faydası var. İlk olaraq 
onu qeyd etmək lazımdır ki, Formula 1-in ke-
çirildiyi şəhərlər inkişaf etmiş ölkələrin paytaxt-
ları, yaxud böyük şəhərləridir. Belə şəhərlərin 
içində Bakımızın da olması bizim üçün qürur-
verici hadisədir. İkincisi Formula 1 Azərbaycan 
ölkəmizə böyük iqtisadi imkanlar gətirir. Formula 
1-in multiplikativ effekti olduqca böyükdür. Bunun 
iqtisadi cəhətdən ölkəmizə çox böyük səmərəsi 
var.

Ölkəmizdə keçirilən birinci Formula 1 Qran 
prisindən sonra Azərbaycana kütləvi turist axını 
olmuşdur. Aydın məsələdir ki, bu sadəcə turizm 
sektorunun deyil, həm də bir çox digər sahənin 
canlanması deməkdir. Onu da qeyd etmək yerinə 
düşər ki, F-1 dünyada ən çox izlənən idman 
yarışlarından biridir. İzləyici kütləsi 1-2 milyard 
arasında dəyişən bu yarışlar dünyanın bütün 
ölkələrində çılğın azarkeşlərə sahibdir. 2016-cı 
ildən etibarən F-1 mövsümünün qran prilərindən 
biri ölkəmizdə keçirilir. 

Bakı yarışların keçirildiyi ilk ildən etibarən mü-
vafiq illərin ən maraqlı yarışlarına, ən gözlənilməz 
hadisələrinə evsahibliyi edir. Yarışların keçirildiyi 
Bakı Şəhər Halqası (BŞH) Qran priləri yüksək 
peşəkarlıqla qəbul edir. Təsadüfi deyil ki, Bakı 
F-1-in keçirildiyi şəhərlər arasında xüsusi po-
pulyarlıq qazanmışdır. Qısa zaman ərzində 
 Formula 1 ab-havasına uyğunlaşan paytaxtımıza 
“gözlənilməzin gözlənildiyi şəhər” adı verilib. Bu 
populyarlığa səbəb təkcə yarışlarda qeydə alınan 
maralı nəticələr və podium müxtəlifliyi deyil, həm 
də şəhərin F-1 trekini müşayiət edən möhtəşəm 
aurasıdır. Qədim və müasir mədəniyyətlərin 
vəhdəti olan Bakı bir çox F-1 azarkeşinin ən 
sevimli şəhər trekinə çevrilmişdir.

İdmandan bəhs edərkən futboldan danışma-
maq olmaz. Futbol birmənalı olaraq dünyanın 
ən məşhur idman növüdür. İdman növlərinin 
şahı sayılan futbolun tacı isə dünya və Avropa 
çempionatlarıdır. Futbol yarışları içində ən böyük 
nüfuza sahib olan bu iki çempionat, həm də 
ən çox baxılan turnirlərdir. Statistikalara görə 
planetin yarısından çoxunun izlədiyi dünya və 
Avropa çempionatları müxtəlif dövrlərdə hətta 
böyük müharibələrdə müvəqqəti atəşkəsin 
təmin edilməsinə səbəb olan kütləvi, multikul-
tural ənənələrdir. Futbol sadəcə bir idman növü 
deyil, eyni zamanda insanları birləşdirən ümumi 
bir dəyərdir. Bu il baş tutacaq Avropa çempio-
natının 4 oyununun ölkəmizdə keçirilməsi isə 
Azərbaycanın beynəlxalq arenada qazandığı 
böyük nüfuzun və tolerantlığın göstəricisidir. Res-
publikamızda multikulturalizm dövlət siyasətinin 
önəmli tərkib hissələrindən biridir. Prezidentimi-
zin də dediyi kimi, Azərbaycanda multikulturaliz-
min alternativi yoxdur. 

Avropa çempionatının bəzi oyunlarının 
ölkəmizdə keçirilməsi həm ölkə futbolunun inki-
şafı, həm də respublikamızın beynəlxalq arenada 
nüfuzunun artması baxımından böyük əhəmiyyət 
kəsb edir. Ümid edirik ki, yaxın zamanda idmanın 
bu kütləti növü ölkəmizdə daha da inkişaf edəcək 
və millimiz belə böyük turnirlərdə iştirak edərək 
azərbaycanlı futbol azarkeşlərini sevindirəcək.

İmran ƏLİYEV, “Xalq qəzeti”

Bu gün Azərbaycan dünyada idman ölkəsi kimi tanınır. Bizim idman 
nəticələrimiz, uğurlarımız, qələbələrimiz, eyni zamanda, idmana dövlət 
tərəfindən göstərilən dəstək, dövlət proqramlarının icrası, əlbəttə ki, beynəlxalq 
idman qurumları tərəfindən də yüksək qiymətləndirilir. Təsadüfi deyil ki, 
Beynəlxalq Olimpiya Komitəsi, Avropa Olimpiya Komitəsi, beynəlxalq federasi-
yalar bizim fəaliyyətimizə çox yüksək qiymət verirlər.

İlham ƏLİYEV 
Azərbaycan Respublikasının Prezidenti

